
刺灸心法要訣 

九鍼式圖並主治法歌-鍉鍼 

原文 

三曰鍉鍼式圖。【鍉鍼主治法歌】：鍉鍼之銳如黍粟。恐

其深入傷肌肉。按脈勿陷以致氣。刺之邪氣使獨出。 

 

註釋 

經之三曰鍉鍼者，取法於黍粟之銳，長三寸半，黍粟之銳者，員而微尖，利

於用補者也。鍉鍼之鋒，如黍粟之銳。主治邪在脈中。不欲深入，只按脈以候氣

至，刺脈中之邪氣，使獨出也。若深按，陷至肌肉，邪氣雖出，而肌肉之正氣必

傷矣。 

 

 

 

 


